
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16MN056 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ ᐃᓱᒪᒋᔭᖃᒃᑲᓐᓂᓂᕐᒧᑦ ᐅᓂᒃᑳᓂᑦ ᐊᒻᒪ ᐊᑐᓕᖁᔭᐅᔪᑦ ᐊᒡᓂᑯ ᐄᒍᓪ 

ᐅᔭᕋᒃᓯᐅᕐᕕᒃ ᓕᒥᑎᑦᑯᓐᓄᑦ “ᐱᖁᖓᓕᐅᑉ ᐃᓱᐊᓂᒃ ᐃᓗᑦᑐᕐᓯᒪᔪᒥᒃ ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᓂᒃ” 

 

ᐃᖃᓗᒃᑑᑦᑎᐊᖅ, ᓄᓇᕗᑦ – ᐅᒃᑑᐱᕆ 18, 2019 – ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ 

ᑲᑎᒪᔩᑦ) ᑐᓂᓯᓚᐅᕐᒪᑕ ᐃᓱᒪᒃᓴᖅᓯᐅᒃᑲᓐᓂᕈᑎᒃᓴᓄᑦ ᐅᓂᒃᑳᓂᒃ ᐊᒻᒪ ᐃᓱᒪᓕᐅᕈᑎᓂᒃ ᓴᖅᑭᑎᑦᑎᒍᑎᓂᒃ ᑲᑎᒪᔩᑦ 

ᖃᐅᔨᓴᕈᑎᖏᓐᓂᒃ ᐆᒥᖓ ᐊᒡᓂᑯ ᐄᒍᓪ ᐅᔭᕋᒃᓯᐅᕐᕕᒃ ᓕᒥᑎᑦᑯᑦ (ᐊᒡᓂᑯ ᐄᒍᓪ) “ᐱᖁᖓᓕᐅᑉ ᐃᓱᐊᓂᒃ 

ᐃᓗᑦᑐᕐᓯᒪᔪᒥᒃ ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᓂᒃ” (ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎ). ᐋᖅᑭᒃᑕᐅᓯᒪᓂᖓᒍᑦ 

ᓇᓗᓇᐃᔭᕐᓯᒪᔪᓂᒃ ᐅᕙᓂ ᑲᑎᒪᔩᑦ ᐅᓂᒃᑳᖏᓐᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᓚᐅᕐᑐᑦ 

ᕿᒥᕐᕈᐊᖅᖢᑎᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᖅᖢᑎᒃ ᐱᓕᕆᔾᔪᑎᓕᕆᓂᒃᑯᑦ ᐃᓱᒫᓘᑎᐅᔪᓂᒃ ᐊᒻᒪᓗ ᑲᑎᒪᔨᓄᑦ 

ᑐᓴᒐᒃᓴᐅᑎᑕᐅᔪᓂᒃ ᖃᐅᔨᓴᖅᑕᐅᓂᖓᓂᒃ ᐱᖁᙵᓕᐅᑉ ᐃᓱᐊᓂ ᐃᓗᑦᑐᖅᑎᕐᓯᒪᔪᒥ ᐊᖏᒡᓕᒋᐊᖅᑎᑦᑎᔪᒪᓂᕐᒥ; 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᓚᐅᕐᑐᑦ ᐱᓕᕆᐊᖑᒍᓂ ᑲᑎᒪᔨᓄᑦ ᐊᑐᖅᑕᐅᖁᔭᐅᔪᑦ ᐃᓚᐅᓗᑎᒃ, ᐅᓇ 

ᑐᒃᓯᕋᐅᑎᒧᑦ ᐋᖅᑭᒋᐊᕈᑎ ᐆᒥᖓ ᐱᖁᖓᓕᐅᑉ ᐃᓱᐊᓂ ᐃᓗᑦᑐᕐᓯᒪᔪᒥ ᐱᓕᕆᐊᖃᕐᓂᖅ ᑲᔪᓯᔪᓐᓇᖁᔭᐅᓪᓗᓂ 

ᓇᐃᓴᓐᓯᓕᕆᔨᓄᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᐱᖁᔭᑎᒍᑦ ᐱᓕᕆᓂᕐᒥᒃ. 

ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎ ᐃᒪᐃᓕᖓᔪᖅ ᓄᑖᙳᕆᐊᖅᑎᑦᑎᓗᑎᒃ ᓯᕗᓂᐊᓂ ᐊᖏᖅᑕᐅᓯᒫᓂᒃᑐᒥᑦ 

ᐱᖁᖓᓕᐅᑉ ᐃᓱᐊᓂᑦ ᐱᓕᕆᐊᒥᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16MN056), 

ᐅᕙᓃᑦᑐᖅ ᐊᒪᕈᖅ ᓇᖕᒥᓂᖓᓂᒃ ᐃᓄᐃᑦ ᓄᓇᖓᓂᒃ, ᒫᓂ 150 ᑭᓛᒥᑕᔅ ᖃᒪᓂᑦᑐᐊᑉ ᐅᐊᖕᓇᖓᓂᒃ ᐊᒻᒪ 50 

ᑭᓛᒥᑕᔅ ᐅᐊᖕᓇᖓᓂ ᐱᖓᖕᓇᖅᐸᓯᐊᓂ ᒫᓐᓇ ᐊᐳᖅᑎᓐᓈᑦᑐᖅ ᒍᓗᒥᒃ ᐅᔭᕋᒃᓯᐅᕐᕕᒃᒥᑦ. ᐊᖏᒡᓕᒋᐊᖅᑎᒋᓂᖓ 

ᐊᖏᒡᓕᒋᐊᖅᑎᑦᑎᓂᕐᒧ ᑐᒃᓯᕋᐅᑎ ᐃᓚᖃᖅᑐᖅ ᑎᓴᒪᓂᒃ (4) ᐊᕕᒃᑐᕐᓯᒪᐅᓂᐅᔪᓂᒃ: 

▪ ᐊᖏᒡᓕᒋᐊᖅᑎᑦᑎᓂᖅ ᐊᖏᑎᒋᓂᖓ ᐱᖁᙵᓕᐅᑉ ᐃᓱᐊᓂ ᐃᓗᑦᑐᖅᑎᕐᓯᒪᔪᖅ (ᑖᓐᓇ ᖃᐅᔨᓴᖅᑕᐅᓂᑯ 

ᐊᒻᒪ ᐊᖏᖅᑕᐅᓂᑯ ᐱᖁᙵᓕᐅᑉ ᐃᓱᐊᓂ ᐃᓗᑦᑐᖅᑎᕐᓯᒪᔪᒥ ᐱᓕᕆᐊᒥᑦ); 

▪ ᐋᖅᑭᒃᓱᐃᓂᕐᒥᒃ ᐃᓚᒃᑲᓐᓂᖓᓂᒃ ᐃᓗᑦᑐᖅᑎᕐᓯᒪᔪᒥᒃ (IVR ᐃᓗᑦᑐᕐᓯᒪᔪᖅ); 

▪ ᐋᖅᑭᒃᓱᐃᓂᕐᒥᒃ ᐃᓚᒋᔭᐅᔪᓂᑦ IVR ᐊᑐᙱᑦᑐᓂᒃ ᐅᔭᕋᖕᓄᑦ ᐃᓂᖃᕐᕕᒃᒥᑦ ᐊᒻᒪ IVR ᑕᓯᕐᒥ ᐊᑐᕈᑎᓄᑦ; 

ᐊᒻᒪ 

▪ ᓄᓇᐅᑉ ᐃᓗᐊᒍᑦ ᐅᔭᕋᒃᓯᐅᕐᓂᕐᒧᑦ ᐱᓕᕆᐊᖑᔪᓂᒃ ᑕᒪᐃᓐᓂ ᐱᖁᙵᓕᐅᑉ ᐃᓱᐊᓂ ᐊᒻᒪ IVR 

ᐊᒥᐊᒃᑯᕐᓗᑯᓄᑦ. 

ᐱᓕᕆᐊᖃᖅᐸᓪᓕᐊᓂᖅ ᓴᕕᕋᔭᒃᓴᐃᑦ ᐅᕙᕋᒃᓯᐅᕐᕕᖕᒥᙶᖅᑐᑦ ᐱᖁᖓᓕᐅᑉ ᐃᓱᐊᓂ ᐊᖏᒡᓕᒋᐊᕈᑎᖓᓂᒃ, ᓄᑖᒥ 

IVR ᐃᓗᑦᑐᕐᓯᒪᔪᒥᒃ ᐊᒻᒪ ᐊᓯᑲᖕᓂᖏᓐᓂᒃ ᓄᓇᐅᑉ ᐃᓗᐊᓂ ᐊᐅᓚᑦᑎᒍᑎᓂᒃ ᐅᕙᓃᓐᓇᔭᕐᑐᖅ ᐊᐳᖅᑎᓐᓈᑦᑐᖅ 

ᒎᓗᒧ ᐅᔭᕋᒃᓯᐅᕐᕕᒃᒥᑦ, ᐊᑐᕐᓗᑎᒃ ᒫᓐᓇ ᓱᕋᒃᑎᕆᓂᕐᒧᑦ ᐊᒥᐊᒃᑯᕐᓗᑯᓄᑦᓗ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᓂᒃ. 

ᓴᕕᕋᔭᒃᓴᖅ ᓄᓇᓯᐅᑎᓄᑦ ᐅᓯᑲᖅᑕᖅᑕᐅᖃᑦᑕᕋᔭᖅᑐᑦ ᖃᐅᑕᒫᑦ ᐱᖁᙵᓕᐅᐃᑉ ᐃᓱᐊᓂ ᓇᖕᒥᓂᖅ 

ᐊᖅᑯᑎᒋᔭᐅᔪᒃᑯᑦ 65 ᑭᓛᒥᑕᔅᓂ ᑕᑭᓂᓕᒃᑯᑦ. ᐊᒡᓂᑯ ᐄᒍᓪ ᐋᖅᑭᒋᐊᖅᓯᔪᒪᖕᒪᑕ ᐅᓯᑲᖅᑕᖅᑐᓄᑦ ᐊᖅᑯᑎᒥ ᒫᓐᓇ 

ᐊᖏᖅᑕᐅᓯᒪᔪᒥᑦ ᓯᓕᖕᓂᖃᕈᓐᓇᕐᓂᖓᓂᒃ 9 ᒦᑕᔅᓂᒃ ᒪᐅᖓ 15 ᒦᑕᔅᓄᑦ ᐊᒻᒪ ᐊᑐᕐᓗᑎᒃ ᒫᓐᓇ ᐅᒥᐊᕐᔪᐊᓄᑦ 

ᐅᓯᑲᖅᑕᕐᕕᐅᔪᒥᒃ ᖃᒪᓂᑦᑐᐊᒥ ᐊᑐᖅᑕᐅᓂᐊᕐᓗᑎᒃ ᑎᑭᑎᑦᑎᑲᑕᖕᓂᕐᒥ ᐊᑐᖅᑕᐅᓂᐊᖅᑐᓂ ᓴᓇᑎᓪᓗᒋᑦ 

ᐊᖏᒡᓕᒋᐊᕈᑎᓄᑦ ᑐᒃᓯᕋᐅᑎᓃᑦᑐᓂᒃ ᐊᒻᒪᓗ ᐊᕐᕌᒍᒧᑦ ᐅᖅᓱᐊᓗᒃᑖᕆᖃᑦᑕᖅᑕᖏᓐᓄᑦ. 

ᓴᓇᓂᖅ ᐊᖏᒡᓕᒋᐊᖅᑐᑦᑎᓂᕐᒧᑦ ᑐᒃᓯᕋᐅᑎᓂᒃ ᐱᒋᐊᖅᑕᐅᓇᔭᖅᑐᖅ 2020 ᐊᑯᓐᓂᐸᓗᐊᓂᒃ, ᐅᓇ ᐱᖁᙵᓕᐅᑉ 

ᐃᓱᐊ ᐊᖏᒡᓕᒋᐊᖅᑕᐅᓗᓂ ᐊᒻᒪ ᓴᓇᓗᑎᒃ IVR ᐃᒡᓗᒃᓴᓂᒃ. ᐊᐅᓚᑕᐅᔪᑦ ᐊᖏᒡᓕᒋᐊᖅᑎᑦᑎᓂᕐᒥᒃ ᐱᖁᙵᓕᐅᑉ 

ᐃᓱᐊᓂ ᐃᓗᑦᑐᖅᑎᖅᓯᒪᔪᒥ, IVR ᐃᓗᑦᑐᖅᑎᖅᓯᒪᔪᖅ ᐊᒻᒪ ᓄᓇᐅᑉ ᐃᓗᐊᓂ ᐅᔭᕋᒃᓯᐅᕐᓂᖅ ᑲᔪᓯᓇᔭᖅᑐᖅ 2021 

ᐊᒻᒪ ᐱᓕᕆᐊᖑᓗᓂ ᑎᑭᓪᓗᒍ 2026. ᓴᓇᔭᐅᓂᖓ ᐊᒻᒪ ᐊᐅᓚᑕᐅᓂᐅᔪᑦ ᐱᓕᕆᕝᕕᖕᒥ ᒪᑐᓯᒪᒍᑎᐅᓂᐊᕐᑐᖅ ᐊᒻᒪ 

ᐅᑎᖅᑎᐅᕋᐃᕐᓂᕐᒥ ᐃᓂᖏᓐᓄ ᐱᓕᕆᐊᖃᕐᓂᕐᒧᑦ, ᐱᒋᐊᕐᓗᑎᒃ 2026-ᒥ ᐊᒻᒪᓗ ᐱᓕᕆᐊᖃᐃᓐᓇᕐᓗᑎᒃ 2051 

ᑎᑭᓪᓗᒍ (ᐃᓱᒪᒋᔭᐅᔪᖅ), ᑭᖑᓂᐊᒍᓪᓕ ᒪᑐᓂᐊᓵᕐᓂᖓᓂᒃ ᖃᐅᔨᓴᖅᑕᐅᓗᓂ ᑖᓐᓇ ᐱᓕᕆᕝᕕᒃ. 

ᖃᐅᔨᓴᖅᐸᓪᓕᐊᓂᒃᑯᑦ ᖃᔅᓯᒐᓴᖕᓂ ᐱᓕᕆᐊᒥ ᐃᓱᒪᒋᔭᖃᖅᑐᓂᒃ ᐱᓕᕆᔾᔪᑎᓕᕆᓂᕐᒧᑦ ᐅᖃᕈᓐᓇᕈᑎᐅᓚᐅᕐᑐᖅ, 

ᓇᓗᓇᐃᕐᓯᓗᑎᒃ ᐃᓱᒪᒋᔭᒃᓴᓂᒃ ᐊᒻᒪ ᐃᓱᒫᓘᑎᓂᒃ, ᐊᐱᕐᓱᕈᓐᓇᖅᖢᑎᒃ, ᑐᓴᖅᑎᑦᑎᔪᓐᓇᖅᖢᑎᒃ ᐊᒻᒪ 

ᐅᖃᖃᑎᖃᕈᓐᓇᖅᖢᑎᒃ ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ (ᓈᒻᒪᒋᔭᐅᔾᔪᑎᓂᒃ ᐊᒻᒪ ᓈᒻᒪᙱᓕᐅᕈᑎᐅᓇᔭᖅᑐᓂᒃ) 

ᐆᒪᔪᐃᑦ ᓇᔪᒐᖃᕐᕕᖏᓐᓂᒃ ᐊᒻᒪ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂᒃ ᐊᒃᑐᐃᒍᑎᑦ ᐆᒧᖓ 

ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᒧᑦ. ᐃᓚᐅᓚᐅᕐᑐᑦ ᐅᑯᐊᖑᓚᐅᕐᑐᑦ ᓄᓇᕗᑦ ᑐᙵᕕᒃᑯᑦ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ, ᖃᒪᓂᑦᑐᐊᕐᒥ ᐊᖑᓇᓱᒃᑐᓕᕆᔨᒃᑯᑦ, ᓄᓇᕗᑦ ᒐᕙᒪᖓᑦ, ᒐᕙᒪᒃᑯᑦ-ᓄᓇᖃᖅᑳᖅᑐᓪᓗ 

ᐱᓕᕆᖃᑎᒌᖕᓂᖏᑦ ᐊᒻᒪ ᐅᑭᐅᕐᑕᖅᑐᕐᒥ ᖃᓄᐃᒐᒃᓴᓄᑦ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ 

ᑲᓇᑕᒥᑦ, ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥᑦ ᐊᒻᒪ 

ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᑲᓇᑕᒥᑦ. ᐃᓚᒋᔭᐅᔪᑦ ᐃᓄᖕᓂᒃ ᐊᒻᒪ ᓄᓇᓕᖕᓂᑦ ᑭᒡᒐᖅᑐᐃᔨᐅᔪᑦ ᑭᕙᓪᓕᕐᒥ 

ᓄᓇᓕᖕᓂᑦ ᐅᑯᓇᙵᑦ ᐊᕐᕕᐊᑦ, ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ, ᑲᖏᖅᖠᓂᖅ ᐊᒻᒪ ᑎᑭᕋᕐᔪᐊᕐᒥ 

ᐃᓚᐅᓚᐅᕐᑐᑦ ᑲᑎᒪᔩᑦ ᖃᐅᔨᓴᖅᐸᓪᓕᐊᓂᓕᒫᖏᓐᓂᒃ. 

ᖃᐅᔨᓴᕐᓂᖏᓐᓂᒃ, ᑲᑎᒪᔩᑦ ᑐᓴᑲᑕᓚᐅᕐᑐᑦ ᐃᑲᔪᕈᑎᒃᓴᓂᒃ ᒪᑯᓄᖓ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐊᒻᒪ 

ᐃᖅᑲᓇᐃᔭᖅᑎᑦᑏᓐᓇᕈᓐᓇᕐᓂᕐᒥᒃ ᐊᒻᒪ ᑮᓇᐅᔭᓕᐅᕈᑎᐅᔪᓐᓇᖅᑐᓂᒃ ᐊᒃᑐᐊᔪᓂᒃ ᐊᖏᒡᓕᒋᐊᖅᑎᑦᑎᓂᕐᒧᑦ 

ᑐᒃᓯᕋᐅᑎᓂᒃ. ᑭᓯᐊᓂᓕ, ᑲᑎᒪᔩᑦ ᑐᓴᖃᑦᑕᓚᐅᕐᒥᔪᑦ ᐃᓱᒫᓘᑎᐅᔪᓂᒃ ᒪᑯᓄᖓ ᐊᒃᑐᐃᒍᑎᐅᓇᔭᖅᑐᓂᒃ (ᐃᓚᒋᓪᓗᒍ 

ᖃᓄᐃᑉᐸᓪᓕᐊᒍᑎᐅᓇᔭᖅᑐᓂᒃ) ᓄᓇᒥ ᐆᒪᔪᐃᑦ ᓇᔪᒐᖃᕐᕕᖏᓐᓂᒃ ᐊᒻᒪ ᐆᒪᔪᓂᒃ (ᐱᓗᐊᖅᑐᒥᓐ ᑐᒃᑐᓂᒃ) 

ᒪᑯᓇᙵᑦ ᓯᓕᒃᓯᒋᐊᖅᑎᑦᑎᔪᒪᓂᕐᒥᒃ ᐊᒻᒪ ᐊᑐᖅᑕᐅᙱᓐᓇᖃᑦᑕᕋᔭᖅᑐᒥᑦ ᐱᖁᙵᓕᐅᑉ ᐃᓱᐊᓂ ᐅᓯᑲᖅᑕᖅᑐᓄᑦ 



ᐊᖅᑯᑎᒥ ᒪᑯᓂᖓ ᓴᕕᕋᔭᒃᓴᒃᑲᓐᓂᐅᓇᔭᖅᑐᓂᒃ ᐱᓕᕆᐊᖑᓇᔭᖅᑐᓂᒃ ᐊᐳᖅᑎᓐᓈᑦᑐᖅ ᒎᓗᒥᒃ ᐅᔭᕋᒃᓯᐅᕐᕕᒃᒥᑦ. 

ᐱᑕᖃᒃᑲᓂᓕᑐᐃᓐᓇᕆᐊᖃᕐᓂᖓ ᐳᔪᕐᓂ ᓯᓚᐃᓐᓇᕐᒧᙵᐅᕙᓪᓕᐊᔪᓂᒃ (ᐳᔪᕐᓂᒃ ᐊᒻᒪ ᓄᓇᓯᐅᑎᓂᙶᖅᑐᓂᒃ) 

ᐱᔾᔪᑎᒋᓗᒍ ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᓃᑦᑐᓂᒃ ᐊᒻᒪ ᐅᖃᐅᓯᐅᑦᑎᐊᓚᐅᕐᒥᔪᑦ. ᑲᑎᒪᔩᑦ ᐃᓱᒫᓘᑎᖃᓚᐅᕐᑐᑦ 

ᐊᒃᑐᐃᒍᑎᐅᑐᐃᓐᓇᕆᐊᖃᖅᑐᓂᒃ ᐃᒪᐅᑉ ᖄᖏᓐᓂᒃ ᐊᒻᒪ ᑕᓯᕐᓃᑦᑐᓂᒃ ᐱᐅᔪᓐᓃᕋᔭᕆᐊᒃᓴᖏᓐᓂᒃ ᐊᒻᒪ 

ᐃᒪᖃᕈᓐᓃᖅᐹᓪᓕᕋᔭᕆᐊᒃᓴᖏᓐᓂᒃ ᐆᒧᖓ ᐊᖏᒡᓕᒋᐊᖅᑎᑦᑎᔪᒪᓂᕐᒥᒃ ᐱᖁᙵᓕᐅᑉ ᐃᓱᐊᓂ ᐃᓗᑦᑐᕐᓯᒪᔪᒥᑦ 

ᐊᒻᒪᓗ ᐃᓚᒋᐊᕈᑎᒃᓴᓂᒃ IVR ᐃᓗᑦᑐᕐᓯᒪᔪᓕᕆᓂᕐᒧᑦ, ᐊᒻᒪ ᐱᑕᖃᕆᐊᖃᕐᓂᖓᓂ ᐃᓂᒃᓴᕆᔭᐅᓇᔭᖅᑐᓂᒃ 

ᐲᔭᖅᑕᐅᕙᓪᓕᐊᔪᓄᑦ ᐊᒻᒪᓗ ᒪᑐᓂᐊᓕᕈᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ. ᑲᑎᒪᔩ ᑐᓴᓚᐅᕐᒥᔪᑦ ᐃᓱᒫᓘᑎᐅᔪᓂᒃ 

ᒫᓐᓇ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪ ᐃᖅᑲᓇᐃᔮᓄᑦ ᖃᐅᔨᓴᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᑦ ᐊᒻᒪᓗ 

ᐊᑐᕋᓗᐊᕆᐊᒃᓴᖓᓂᒃ ᐃᓅᖃᑎᒌᒃᑐᓂᒃ ᑮᓇᐅᔭᓕᐅᕈᑕᐅᓇᔭᖅᑐᓄᑦ ᐸᕐᓇᐅᓯᐅᕐᓂᕐᒥᒃ. 

ᐊᓯᙳᕈᑎᐅᔭᕆᐊᓕᖕᓂᒃ ᐊᒻᒪ ᐃᓚᒋᐊᕈᑎᒃᓴᓂᑦ ᒫᓐᓇ ᒪᓕᒐᒃᓴᐃᑦ ᐊᒻᒪ ᖃᓄᐃᓕᖓᓂᐅᔪᑦ ᐆᒧᖓ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᓕᒃ 008-ᒥ ᐊᒻᒪᓗ ᖃᐅᔨᓴᖅᐸᓪᓕᐊᓂᕐᒧᑦ ᐊᖏᖅᑕᐅᓯᒪᔪᒥᒃ ᐅᖃᐅᓯᐅᓚᐅᕐᑐᑦ 

ᑲᑎᒪᔩᑦ ᐅᓂᒃᑳᖏᓐᓂᒃ ᐅᑯᓂᖓ ᐃᓚᖃᖅᖢᑎᒃ: 

▪ ᐃᓂᖏᓐᓄᑦ ᐋᕿᒃᓱᐃᕙᓪᓕᐊᓂᕐᒧᑦ ᐊᒻᒪ ᖃᐅᔨᓴᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐱᑕᖃᕆᐊᓖᑦ ᐆᒪ 

ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᑦ ᐊᒃᑐᐃᒍᑎᖃᕋᔭᕐᓂᖓᓄᑦ ᑐᒃᑐᓂᒃ; 

▪ ᐃᓚᒋᐊᒃᑲᓐᓂᕐᓗᒍ ᖃᐅᔨᓴᕈᑎᐅᖏᓐᓇᕐᓂᐊᖅᑐᖅ ᐳᔪᕐᓗᖕᓂᒃ ᓯᓚᒨᖅᐸᓪᓕᐊᔪᓂᒃ ᖃᐅᔨᓴᕐᓂᐅᔪᖅ; 

▪ ᖃᐅᔨᓴᒃᑲᓐᓂᕆᐊᖃᕐᓗᑎᒃ ᐊᓯᐊᓄᑦ ᑯᕕᕝᕕᐅᔪᓐᓇᕋᔭᖅᑐᓂᒃ ᐃᒪᕐᓘᑎᓂ ᐅᔭᕋᒃᓯᐅᕐᕕᖕᒥᙶᖅᑐᒥ; 

▪ ᐊᖑᑎᓄ/ᐊᕐᓇᓄ ᑐᕌᖓᓗᐊᕐᑐᓂ ᖃᐅᔨᓴᕈᑎᒃᓴᓂᒃ ᐊᒻᒪᓗ ᐃᓅᖃᑎᒌᒃᑐᓂᒃ ᑮᓇᐅᔭᓕᐅᕈᑕᐅᓇᔭᖅᑐᓄᑦ 

ᐸᕐᓇᐅᑎᓂᒃ; 

▪ ᐊᕐᕌᒍᒧ ᐅᓂᒃᑳᓕᐅᕐᓂᖅ ᐱᔭᐅᔭᕆᐊᓕᖕᒥ ᐱᖃᖅᑎᐅᔪᖅ ᐱᓂᐊᕐᓂᕋᖅᓯᒪᔭᖏᓐᓂ ᐊᑐᕐᓯᒪᒐᓗᐊᕐᒪᖔᑦ; 

ᐊᒻᒪ 

▪ ᓄᑖᙳᕆᐊᖅᓯᒪᔪᓕᒫᓂᒃ ᐊᒃᑐᐊᔪᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᑕᐅᑐᒡᓗᒍ ᖃᓄᐃᓕᖓᓂᐊᕐᓂᖓ ᐊᒻᒪ 

ᐊᖏᑎᒋᓂᐊᕐᓂᖓ ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᑐᒃᓯᕋᐅᑎ ᐊᒻᒪ ᐊᒃᑐᐃᒍᑎᐅᑐᐃᓐᓇᕆᐊᓕᖕᓂᒃ. 

ᑕᒪᓐᓇ ᐃᓱᓕᓕᕐᓗᒍ, ᑲᑎᒪᔩᑦ ᖁᔭᓕᔪᑦ ᐅᖃᖃᑦᑕᕐᓯᒪᔪᓂᒃ ᖃᓄᐃᓕᐅᕈᓯᖏᓐᓂᒃ, ᐊᔪᙱᓐᓂᖏᓐᓂᒃ ᐊᒻᒪ 

ᐃᓱᒪᒋᔭᖏᓐᓂᒃ ᐅᕙᑦᑎᓐᓂ ᐃᑲᔪᓚᐅᕐᒪᑕ ᑕᒪᒃᑭᕐᓯᒪᔪᒥᑦ ᐊᒻᒪ ᑭᖑᕙᕐᓯᒪᙱᑦᑐᓂᒃ ᖃᐅᔨᓴᕐᓂᕐᒥᒃ 

ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᔪᑦ ᐊᒻᒪ ᓈᒻᒪᒃᓴᒻᒪᕆᒃᖢᑎᒃ 

ᐊᑲᐅᔪᒃᑯᑦ, ᐱᓕᕆᖃᑎᒌᖕᓂᒃᑯᑦ ᐊᒻᒪ ᐃᓱᒪᒌᖕᓂᒃᑯᑦ ᖃᓄᐃᓕᐅᕈᓯᐅᔪᓂᒃ ᐱᓕᕆᐊᖃᐃᓐᓇᕐᓂᐊᖅᑐᓂᒃ ᐅᓇ 

ᐱᖁᙵᓕᐅᑉ ᐃᓱᐊ ᐃᓗᑦᑐᕐᓯᒪᔪᒥᑦ ᐱᓕᕆᐊᒥ ᑮᓇᐅᔭᓕᐅᕐᓂᒃᑯᑦ ᐃᑲᔫᑎᖃᕐᓂᖓᓂᒃ ᑭᕙᓪᓕᕐᒥᐅᑕᓂᒃ ᒪᑯᐊ 

ᐊᒃᑐᐃᒍᑎᐅᓇᔭᖅᑐ ᒥᑭᓛᒃᑰᖓᑎᒐᓱᒃᖢᑎᒃ ᐊᒻᒪ ᐃᓅᖃᑎᒌᒃᑐᓂᒃ ᑮᓇᐅᔭᓕᐅᕈᑕᐅᓇᔭᖅᑐᓄᑦ ᐊᒃᑐᐊᒍᑎᓂᒃ. 

ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᑦ, ᐱᖃᓯᐅᔾᔨᔪᑦ ᑎᑎᕋᖅᓯᒪᔪᓂᑦ ᓇᓗᓇᐃᔭᖅᓯᒪᔪᑦ, ᐊᑐᐃᓐᓇᐅᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍᑦ ᐃᓄᓐᓄᑦ ᐊᑎᓕᐅᖅᑐᑦ ᐅᕙᓂ 

www.nirb.ca/iu/project/125418. 

 

 

ᓱᓕᓪᓗᖓ, 

 

 
 

ᑲᕕᖅ ᑲᓗᕋᒃ 

ᐃᒃᓯᕙᐅᑕᙳᓚᐅᑲᖅᑐᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ:  ᕋᐃᔭᓐ ᐱᐊᕆ, ᐃᓱᒻᒥᖅᑐᐃᔨ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ rbarry@nirb.ca 

http://www.nirb.ca/iu/project/125418
mailto:rbarry@nirb.ca

